
GIDA LABURRA PARTE HARTZEKO ESKAERA BETETZEKO 

 
 
Lehen-lehenik, segurtatu behar dugu beharrezkoa den dokumentazio guztia bildua dugula 
formatu digitalean (eskaneatua), izen emateko eskaera betetzen hasi baino lehen. Dokumentazio 
hori honela banatzen da: “Betebeharrak” eta “Merezimenduak”: 
 
• Betebeharrak: 
- NAN edo bestelako nortasun agiria (AIZ, pasaportea eta abar) 
- Behar den titulua 
- Prestakuntza pedagogikoaren ziurtagiria (Masterra, IGA eta abar) 
- Ordainketa gutuna/k 
 
• Merezimenduak: 
- Lan esperientzia 
- Beste titulu batzuk 
- Ikastaroak, prestakuntza etengabea eta abar  
 
Guztia prest dugunean, eskaera betetzen hasiko gara   Tramitatu  botoia sakatuta fitxa honetan 
berean; handik, urrats hauek eginen ditugu: 
 
1. Zure burua identifikatu behar duzu, bide hauetariko bat segituz: 

- Ziurtagiri digitala 
- Cl@ve sistema 
- NAN + Nafarroako Ogasuneko PINaren azken 4 digituak 
 

 

 
 

https://hacienda.navarra.es/ingresosnotributarios/frm704.aspx?cn=04OPOSPROF&idioma=eu-ES
https://administracionelectronica.navarra.es/RGE2/GestorInstancia.aspx?idInstancia=2003150

2. Geure burua identifikatu ondoan, hurrengo pantailara eginen dugu aurrera; bertan agertuko da 
zer oposiziotan ari garen izena ematen. Eremuak aitzinetik definituak ditu eta “Hurrengoa” baizik 
ez dugu zanpatu behar. 
 

 
 
3. Hurrengo pantailan gure datu pertsonalak agertzen dira eta hautatu behar dugu eskaera gure 
izenean edo beste inor ordezkatuz egiten dugun: 

4. “Hurrengoa” sakatuta agertzen zaigun pantailan zenbait ekintza egin behar ditugu: 
 

A) Sakatu aitorpenaren laukia. Ekintza honen bidez, aitortzen ari gara ez gaudela inolako 
desgaikuntza egoeratan; ez da beharrezkoa horren gaineko dokumentu gehiagorik 
aurkeztea. 

B) Hautatu zer txandatan emanen dugun izena: 
 

a. Librea (karrerako funtzionarioa ez den edonor) 
b. Igoera (A mailara igo nahi duten B mailako funtzionarioak) 
c. Desgaitasuna duten pertsonendako txandak (lanpostuen erreserba) 
 

 

 
 
C) Hautatu nazionalitatea 
D) Erantsi NANa edo dokumentu baliokidea, eskaneatua 
E) Ordaintzetik salbuetsia (hala bazaude). Erran adierazitako arrazoiengatik tasak ordaintzetik 

salbuetsirik zauden 
F) Sartu ordainketa-gutunak. Ordainketa-gutun bat egin beharko da izena ematen dugun 

espezialitate eta hizkuntza bakoitzeko.  

G) Hautatu espezialitate bat edo gehiago, behar diren laukitxoak markaturik. 

H) Prestakuntza pedagogikoa: aukeretariko bat hautatu behar da, behar den prestakuntza 
pedagogikoa egiaztatzeko (Masterra, IGA eta abar) 

 
 

 
 

I) Erantsi dokumentu eskaneatuak, bakoitza dagokion atalean, mota bakoitza bereizirik: 
 

a. Tituluak. Titulu bakoitza orri guztiak dauzkan dokumentu bakarrean agertu behar 
da. 

b. Ikasketa-espedientea. Espediente bakoitza orri guztiak dauzkan dokumentu 
bakarrean agertu behar da. 

c. Hizkuntzen gaineko egiaztagiriak edo tituluak. Atal honetan tituluak aurkeztuko 
dira, hizkuntzetako prestakuntza behar duten lanpostuetara aurkezteko 
betebeharren egiaztagarri. 

d. Esperientziaren ziurtagiriak. Nafarroako ikastetxe publikoetan esperientzia izanez 
gero, hura ofizioz jasoko da, departamentuaren artxiboetatik. 

e. Bestelako dokumentuak, puntuatzen ahal den prestakuntzari dagozkionak. 
Gomendagarriena da artxibo bat gehitzea, eta hartan gure ustez puntuatzen ahal 
diren dokumentu guztiak sartzea.  

Baremazio Batzordeak du espediente bakoitza aztertuko eta dokumentazio egokiaren gaineko 
erabakia hartuko; beraz, dudarik izanez gero, gure iritziz puntuatzen ahal den guztia aurkeztu 
beharko dugu, batzorde horrek azter dezan. 
 
 

 
 
Dokumentuak dagozkien laukitxoetan sartzeak lagunduko du balorazioa modu efizienteagoan 
formalizatzen. 

5. Behin dokumentu guztiak sartuta azken pantailara ailegatuko gara; bertan egiaztatzen ahalko 
dugu sartu ditugun datu guztiak zuzenak diren, eta erantsitako dokumentuen zerrenda gehitu. 
 
 

 
 
 
Dokumentuen egiazkotasunari buruzko baldintzak irakurri eta onartu ondotik, eskaera“Sinatzea 
eta igortzea” baizik ez da falta. Horrek ziurtagiri bat sorraraziko digu, prozesuan izena zuzen eman 
dugula bermatzen diguna. 
 
Momentu horretatik aitzina izena emanda gaude, eta onartuen behin-behineko zerrendak 
argitaratu zain geldituko gara, orduan egiaztatzen ahalko baitugu gure espedientea eta gure 
eskaera zuzenak diren edo zuzenketaren bat behar ote duten. 

NOLA ZUZENDU PARTE HARTZEKO ESKAERA, JADANIK AURKEZTU DUGUNEAN? 
 

 
Prozesu honetan ez da posible jadanik aurkeztu dugun eskaera editatzea edo berregitea; beraz, 
zerbait zuzendu nahi izanez gero, prozesu guztia berritik egin beharko dugu eta beste eskaera bat 
sortu, lehengoa sistematik osotara ezabatzea ekarriko duena. 

Horrenbestez, ez dugu parte hartzeko eskaera aldatzen ahal, berria egin baizik, aurrekoan 
sartutako datu eta dokumentu guztiak berriz ere izanen dituena. 

Eskaera bat egitera goazenean, aurretik beste bat gauzatuta, sistemak mezu hau erakutsiko digu: 

 

 
 

Hartara, prozesuarekin segitzen baduguonartzen ariko gara osotara ezabatzea aurkeztu dugun 
aurreko eskaera.  

Nolanahi ere, azken eskaera baizik ez da baliozkotzat hartuko. 


